Die 2009 Verklaring van Kerkleiers t.o.v. Verkiesings in Namibië
A.  AANHEF 
Nadat ons, die Kerk,

1.
deelgeneem het aan konferensies en konsultasies oor Die Rol en Mandaat van Kerke in verrkiesings en die Verkiesingsproses in Namibië en verder erkenning verleen het aan die unieke rol wat die Kerk te speel het in die aanspreek van sake van nasionale belang; en

2.
verder nagedink het oor die historiese rol van die Kerk in die bevrydingstryd asook die CCN (Namibiese Raad van Kerke) se Program in die aanloop tot die 1989 verkiesing in Namibië, naamlik die bekende RRR program vir die repatriasie, hervestiging en rekonstrusie t.o.v. terugkerende uitgewekenes; asook

3.
nagedink het oor die rol wat die Kerk sover in die samelewing gespeel het;  en

4.
erkentlikheid betuig het vir die positiewe bydrae van die Kerk in transformasie, nasiebou en die vestiging van ’n demokrasie in die land sedert onafhanklikheid; en

5.
die uitdagings wat vrye en regverdige verkiesings in Namibië stel, oorweeg het; 

6.
erken ons ook dat die Kerk in baie gevalle gefaal het sedert onafhanklikwording om in gehoorsaamheid aan God ’n profetiese stem te wees in die soeke na ’n regverdige samelewing;

7.
betuig ons, die Kerk, hiermee te midde van al hierdie oorwegings ons dankbaarheid teenoor die Almagtige God vir die genade en seën wat Hy ons gegun het in Namibië t.o.v. die vrede, eenheid en stabiliteit wat ons sedert onafhanklikheid beleef. 

B.  POSISIE VAN DIE KERK

Daarom moedig ons alle kerke en Christelike organisasies aan om te verenig deur

1.
die belangrike taak van voorbidding op te neem deur individuele en gesamentlike gebed oor die hele land te mobilseer ten einde vreedsame verkiesingsprosesse te verseker;

2.
sonder huiwering die verantwoordelikheid op te neem om ’n profetiese stem te wees en duidelike uitsprake te maak oor alle sake wat verband hou met die welstand van die land en godgegewe raad aan alle verkose leiers aan te bied om nasiebou bevorder; 

3.
ons bereidwilligheid te verklaar om voortaan te werk vir vreedsame, vrye en regverdige verkiesingsprosesse in die land;

4.
in ons onderskeie gemeentes ’n opvoedkundige program te loods wat die begrip en toepassing van die bepalings van die Grondwet van Namibië en die Namibiese Verkiesingswet sal bevorder;

5.
ons openlik daarvoor te beywer dat kiesersopleiding en die onderrig van demokratiese beginsels deel word van lewensoriënteringsillabusse van skole;

6.
sterk standpunt in te neem teenoor elke skending van die fundamentele menseregte en vryhede soos vervat in Hoofstuk 3 van die Grondwet van Namibië, die Verkiesingskommissie se Gedragskode vir politieke partye en die bepalings van die Verkiesingswet; 

7.
afbrekende uitsprake van politieke leiers, partylede, gemeenskapsgroepe en lede van die publiek en elke ander aksie wat die vrede en oppergesag van die wet (regssoewereiniteit) mag bedreig, openlik af te keur; 

8.
ons daarvan te weerhou om kerke te gebruik vir of beskibaar te stel as podiums vir politieke partye se verkiesingsveldtogte;

9.
ons onderskeie kerkfasiliteite aan die Verkiesingskommissie beskikbaar te stel as verkiesingslokale. 

C.  BEROEP OP KERKE

Ons doen ’n beroep op alle kerke in al dertien streke van Namibië om hierdie Verklaring en die gees wat dit adem, te onderskryf, en in belang daarvan saam te werk as Christene deur persoonlike asook inter- en tussen-kerklike (denominasionele) geskille opsy te sit, en sodoende die voorbeeld van Christelike liefde en verdraagsaamheid uit te leef.

D.  BEROEP OP ALLE BELANGHEBBENDES

Ons, die Kerk in Namibië, het waardering vir ons regering, die burgers van Namibië asook ander belanghebbendes, vir die betoning van respek vir demokratiese beginsels oor die afgelope 18 jaar. 

Desnieteenstaande, doen ons ’n ernstige beroep op die regering van die dag, openbare ampsbekleërs, politieke partye en elkeen wat ’n rol te speel het in die huidige politieke proses, om voort te bou op die beginsels soos verskans in die Grondwet van die Republiek van Namibië en dit te bewaar ten einde vrye en regverdige verkiesings te verseker.

Verenig in Geloof en die Strewe na Eenheid, 

Verdraagsaamheid, Vrede en Geregtigheid
